
LOYIHAVIY FAOLIYAT ASOSIDA 
TALABALARDA MUSTAQIL 

TA’LIM KOMPETENSIYALARINI 
SHAKLLANTIRISH 

MEXANIZMLARI

Jabborov Toxirjon Maqsudali o‘g‘li
Qo‘qon davlat universiteti mustaqil tadqiqotchisi

ORCID: 0009-0008-7105-5232

Taqrizchi: X. Abdinazarov
Qo‘qon davlat pedagogika instituti Biologiya kafedrasi dotsenti, b.f.f.d. (PhD)

Annotatsiya: Mazkur maqolada loyihaviy faoliyat asosida talabalarda mustaqil ta’lim kompetensiyalarini shakllanti-
rish mexanizmlari tadqiq etilgan. Tadqiqot davomida loyihaviy ta’limning nazariy-metodologik asoslari tahlil qilinib, tala-
balarning mustaqil bilim olish, axborotlarni izlash va tahlil qilish, o‘z faoliyatini rejalashtirish hamda o‘z-o‘zini nazorat qilish 
ko‘nikmalarini rivojlantirishdagi imkoniyatlari yoritilgan. Pedagogik tajriba-sinov ishlari asosida loyihaviy faoliyatning tala
balarning mustaqil ta’lim kompetensiyalarini rivojlantirishga ijobiy ta’siri aniqlangan. Tadqiqot natijalari loyihaviy faoliyat 
ta’lim oluvchilarning mustaqil fikrlashi, ijodiy yondashuvi, kommunikativ qobiliyatlari va kasbiy kompetensiyalarini rivojlan-
tirishda samarali pedagogik vosita ekanligini ko‘rsatdi. Shuningdek, mustaqil ta’lim kompetensiyalarini shakllantirishning 
samarali mexanizmlari sifatida muammoli topshiriqlar, hamkorlikdagi faoliyat, axborot-kommunikatsiya texnologiyalaridan 
foydalanish va refleksiv tahlilning ahamiyati asoslab berilgan.

Kalit so‘zlar: loyihaviy faoliyat, loyihaviy ta’lim, mustaqil ta’lim, mustaqil ta’lim kompetensiyasi, pedagogik texnologiya, 
kompetensiyaviy yondashuv.
Abstract: This article examines the mechanisms for developing students’ independent learning competencies through 
project-based activities. The study analyzes the theoretical and methodological foundations of project-based learning 
and highlights its potential for developing students’ skills in independent knowledge acquisition, information search and 
analysis, activity planning, and self-monitoring. Based on the results of pedagogical experimental research, the positive 
impact of project-based activities on the development of students’ independent learning competencies was identified. The 
findings demonstrate that project-based activities serve as an effective pedagogical tool for fostering learners’ indepen-
dent thinking, creativity, communication skills, and professional competencies. Furthermore, the study substantiates the 
significance of problem-based tasks, collaborative activities, the use of information and communication technologies, and 
reflective analysis as effective mechanisms for developing independent learning competencies.

Key words: project-based activity, project-based learning, independent learning, independent learning competence, 
pedagogical technology, competency-based approach.
Аннотация: В данной статье исследуются механизмы формирования компетенций самостоятельного обучения 
студентов на основе проектной деятельности. В ходе исследования проанализированы теоретико-методологи-
ческие основы проектного обучения, а также раскрыты его возможности в развитии навыков самостоятельного 
приобретения знаний, поиска и анализа информации, планирования собственной деятельности и самоконтроля 
студентов. На основе результатов педагогического эксперимента выявлено положительное влияние проектной 
деятельности на развитие компетенций самостоятельного обучения студентов. Результаты исследования пока-
зали, что проектная деятельность является эффективным педагогическим средством развития самостоятель-
ного мышления, творческого подхода, коммуникативных способностей и профессиональных компетенций обу-
чающихся. Кроме того, обоснована значимость проблемных заданий, совместной деятельности, использования 
информационно-коммуникационных технологий и рефлексивного анализа как эффективных механизмов форми-
рования компетенций самостоятельного обучения.

Ключевые слова: проектная деятельность, проектное обучение, самостоятельное обучение, компетенция само-
стоятельного обучения, педагогическая технология, компетентностный подход.

Jahon ta’lim tizimida raqobatbardosh, mustaqil fikrlaydigan va ijodiy yondashuvga ega mutaxassislarni 
tayyorlash ustuvor vazifalardan biri hisoblanadi. Zamonaviy mehnat bozori talabalardan nafaqat bilimlarni 
o‘zlashtirishni, balki mustaqil ravishda axborot izlash, tahlil qilish, muammolarni hal etish va amaliy faoliyatda 
qo‘llash kompetensiyalariga ega bo‘lishni talab etadi. Shu bois oliy ta’lim tizimida talabalarning mustaqil ta’lim 
faoliyatini rivojlantirish dolzarb ahamiyat kasb etmoqda. Mamlakatimizda oliy ta’lim sifatini oshirish va inno-
vatsion pedagogik texnologiyalarni joriy etishga alohida e’tibor qaratilmoqda. Bu jarayonda loyihaviy faoliyat 
talabalarning mustaqil bilim olish, ma’lumotlarni tahlil qilish, qaror qabul qilish va jamoada ishlash ko‘nikmala-
rini rivojlantiruvchi samarali ta’lim texnologiyasi sifatida e’tirof etilmoqda [9]. Natijada talabalarda mustaqil ta’lim 
kompetensiyalari shakllanib, ularning kasbiy tayyorgarligi takomillashadi.

Pedagogika sohasidagi tadqiqotlarda loyihaviy ta’limning nazariy asoslari va ta’lim samaradorligini 
oshirishdagi imkoniyatlari keng yoritilgan. Biroq talabalarda mustaqil ta’lim kompetensiyalarini shakllantirish-
ning pedagogik mexanizmlari, xususan, loyihaviy faoliyatning mazmuni, bosqichlari va metodik ta’minoti bilan 
bog‘liq masalalar yanada chuqur o‘rganishni talab etadi. Mazkur muammoning nazariy asoslari loyihaviy ta’lim, 
konstruktivizm, pragmatizm, sotsiokonstruktivizm hamda o‘z-o‘zini boshqarib o‘qitish nazariyalariga tayanadi.

MAVZUGA OID ADABIYOTLAR SHARHI
Loyihaviy ta’lim texnologiyasining ilmiy asoslari amerikalik pedagog va faylasuf Jon Dyui tomonidan ishlab 

chiqilgan pragmatik ta’lim nazariyasiga borib taqaladi. Olim ta’lim jarayonida “learning by doing” (“bajarish 
orqali o‘rganish”) tamoyilini ilgari surib, bilimlar tayyor holda berilmasligi, balki talabalarning amaliy faoliyati 
jarayonida egallanishi zarurligini ta’kidlagan [5]. Dyuining fikricha, haqiqiy o‘rganish real hayotiy muammolarni 
hal qilish jarayonida yuzaga keladi va talaba ta’limning faol subyekti sifatida ishtirok etishi lozim [3]. Jon Dyuining 
shogirdi Uilyam Kilpatrik loyihalar metodini ishlab chiqib, uni mustaqil va maqsadga yo‘naltirilgan faoliyat sifa-
tida tavsiflagan. Olimning ta’kidlashicha, loyiha talabaning qiziqishi va ehtiyojlariga asoslangan holda tashkil 
etilganda uning bilish faolligi, tashabbuskorligi va mustaqilligi rivojlanadi [2]. Kilpatrik loyihani bilimlarni o‘zlash
tirish vositasi emas, balki shaxsni rivojlantirish omili sifatida baholagan.

Mustaqil ta’lim nazariyasining rivojlanishiga B. Zimmerman muhim hissa qo‘shgan. U o‘z-o‘zini boshqarib 
o‘qitish nazariyasida ta’lim oluvchining maqsad qo‘yish, o‘z faoliyatini rejalashtirish, monitoring qilish va nati-
jalarni baholash ko‘nikmalarini asosiy omillar sifatida ko‘rsatadi [8]. Tadqiqotlar loyihaviy faoliyat talabalarda 
aynan shu kompetensiyalarni rivojlantirishini tasdiqlaydi.

Zamonaviy tadqiqotchilar loyihaviy ta’limni XXI asr kompetensiyalarini shakllantirishning samarali vosi-
tasi sifatida baholaydilar. Xususan, Markula va Aksela loyihaviy ta’lim talabalarni mustaqil o‘rganish, tanqidiy 
fikrlash va hamkorlikda ishlashga yo‘naltirishini ta’kidlaydilar [10]. Loyens va hamkorlari esa loyihaviy faoliyat oliy 
darajadagi fikrlash, refleksiya va mustaqil o‘quv faoliyatini rivojlantirishga xizmat qilishini ilmiy jihatdan asoslab 
berganlar [4].

Ilmiy-pedagogik adabiyotlar tahlili loyihaviy faoliyatning nazariy asoslari pragmatizm, konstruktivizm, 
sotsiokonstruktivizm va o‘z-o‘zini boshqarib o‘qitish nazariyalariga tayanishini ko‘rsatdi. Mazkur yondashu-
vlar talabalarda mustaqil ta’lim kompetensiyalarini shakllantirishning metodologik negizini tashkil etadi hamda 
ularning kasbiy va shaxsiy rivojlanishini ta’minlashga xizmat qiladi. Talabalarning mustaqil ta’lim kompeten-
siyasi murakkab integrativ sifat bo‘lib, u shaxsning mustaqil ravishda bilim olish, o‘z faoliyatini tashkil etish, 
boshqarish va baholash qobiliyatlarini o‘zida mujassamlashtiradi.

TADQIQOT METODOLOGIYASI
Tadqiqotda loyihaviy faoliyat asosida talabalarda mustaqil ta’lim kompetensiyalarini shakllantirish 

mexanizmlarini aniqlash va ularning samaradorligini baholash maqsadida nazariy hamda empirik metodlardan 
foydalanildi. Nazariy tahlil jarayonida pedagogika, pedagogik texnologiyalar, kompetensiyaviy yondashuv va 
loyihaviy ta’limga oid ilmiy manbalar, normativ-huquqiy hujjatlar o‘rganildi hamda qiyosiy tahlil qilindi.

Empirik tadqiqot metodlari sifatida kuzatish, anketa, suhbat va pedagogik tajriba-sinov ishlari qo‘llanildi. 
Kuzatish orqali talabalarning loyihaviy faoliyatdagi faolligi, mustaqil qaror qabul qilish, axborot bilan ishlash va 
o‘z-o‘zini nazorat qilish ko‘nikmalari baholandi. Anketa va suhbatlar yordamida talabalarning mustaqil ta’limga 
munosabati hamda loyihaviy faoliyatdagi tajribalari o‘rganildi.

Tajriba-sinov jarayonida tajriba guruhida loyihaviy faoliyat asosida tashkil etilgan mashg‘ulotlar, nazorat 
guruhida esa an’anaviy o‘qitish metodlari qo‘llanildi. Olingan natijalar matematik-statistik tahlil usullari yordamida 
qayta ishlanib, loyihaviy faoliyatning talabalarning mustaqil ta’lim kompetensiyalarini rivojlantirishdagi samara-
dorligi aniqlandi. Tadqiqot metodlarining uyg‘unligi muammoni har tomonlama o‘rganish va amaliy tavsiyalar 
ishlab chiqish imkonini berdi.

TAHLIL VA NATIJALAR
Tadqiqot davomida loyihaviy faoliyat asosida talabalarda mustaqil ta’lim kompetensiyalarini shakllanti

rishga qaratilgan metodik tizim ishlab chiqildi va amaliyotga joriy etildi. Ushbu tizim motivatsion-maqsadli, 
mazmuniy, tashkiliy-faoliyatli va refleksiv-baholash komponentlaridan iborat bo‘lib, talabalarning mustaqil bilim 
olish, axborot bilan ishlash, faoliyatini rejalashtirish va o‘z-o‘zini baholash ko‘nikmalarini rivojlantirishga xizmat 
qildi.

Tajriba-sinov natijalari loyihaviy faoliyat talabalarning mustaqil ta’limga bo‘lgan qiziqishi va faolligini 
oshirishini ko‘rsatdi. Tajriba guruhi talabalari muammoni aniqlash, axborot izlash, ma’lumotlarni tahlil qilish va 
amaliy yechimlar ishlab chiqishda yuqori natijalarni namoyon etdilar. Diagnostika natijalariga ko‘ra, ularda moti-
vatsion, kognitiv, faoliyatli va refleksiv kompetensiyalar darajasi nazorat guruhiga nisbatan sezilarli darajada 
oshdi.

Tahlil natijasida loyihaviy faoliyatning samarali mexanizmlari sifatida muammoli topshiriqlardan foydala-
nish, individual va guruhiy faoliyatni uyg‘unlashtirish, raqamli ta’lim resurslaridan foydalanish, refleksiya jara
yonlarini tashkil etish hamda loyiha natijalarini taqdim etish amaliyoti aniqlandi. Ushbu mexanizmlar talabalarda 
mas’uliyat, tashabbuskorlik, mustaqillik va ijodkorlik sifatlarini rivojlantirishga xizmat qildi.

Olingan natijalar loyihaviy faoliyatning kompetensiyaviy yondashuv talablariga mosligini tasdiqlab, tala-
balarning nazariy bilimlarni amaliyot bilan bog‘lash, real muammolarni hal qilish va hamkorlikda ishlash ko‘nik-
malarini samarali rivojlantirishini ko‘rsatdi (1-jadval).

1-jadval: Mustaqil ta’lim kompetensiyalarining shakllanish darajasi (%)

Daraja Tajriba boshida Tajriba oxirida

Yuqori 18 42

O‘rta 47 46

Past 35 12

Demak, tadqiqot natijalari loyihaviy faoliyat talabalarda mustaqil ta’lim kompetensiyalarini shakllantirish-
ning samarali mexanizmi ekanligini tasdiqladi hamda oliy ta’lim muassasalarida ushbu yondashuvni keng joriy 
etish zarurligini ko‘rsatdi.

XULOSA VA TAKLIFLAR
Mazkur tadqiqot natijalari loyihaviy faoliyat talabalarda mustaqil ta’lim kompetensiyalarini shakllantirish va 

rivojlantirishning samarali pedagogik vositalaridan biri ekanligini ko‘rsatdi. Tadqiqot jarayonida loyihaviy faoli-
yatning nazariy-metodologik asoslari tahlil qilinib, uning talabalarning mustaqil bilim olish, axborot bilan ishlash, 
muammolarni hal etish, o‘z faoliyatini rejalashtirish va baholash ko‘nikmalarini rivojlantirishdagi imkoniyatlari 
aniqlandi.

Tajriba-sinov ishlari natijalari loyihaviy faoliyat asosida tashkil etilgan ta’lim jarayonida talabalarning 
mustaqil ta’lim kompetensiyalari sezilarli darajada rivojlanganligini tasdiqladi. Xususan, talabalarning mustaqil 
axborot izlash, ma’lumotlarni tahlil qilish, ijodiy yondashuv asosida amaliy yechimlar ishlab chiqish hamda 
o‘zlashtirilgan bilimlarni amaliy faoliyatda qo‘llash ko‘rsatkichlari oshdi. Bu esa loyihaviy faoliyatning ta’lim 
samaradorligini ta’minlashdagi muhim ahamiyatini ko‘rsatadi.

Tadqiqot davomida talabalarda mustaqil ta’lim kompetensiyalarini shakllantirishning samarali mexanizmlari 
sifatida muammoli vaziyatlarga asoslangan loyihalar, hamkorlikdagi faoliyat, axborot-kommunikatsiya texnologi-
yalaridan foydalanish, refleksiv tahlil va natijalarni taqdim etish jarayonlari belgilandi. Ushbu mexanizmlarning 
uzviy integratsiyasi talabalarning o‘quv-bilish faoliyatini faollashtirishga va ta’lim jarayonida subyekt sifatida faol 
ishtirok etishiga xizmat qildi.

Olingan natijalar asosida quyidagi xulosalarga kelindi:

•	 loyihaviy faoliyat talabalarning mustaqil ta’limga bo‘lgan motivatsiyasini oshiradi;

•	 mustaqil bilim olish va o‘z-o‘zini rivojlantirish kompetensiyalarining shakllanishiga ijobiy ta’sir ko‘rsatadi;

•	 nazariy bilimlarni amaliyot bilan integratsiyalash imkoniyatlarini kengaytiradi;

•	 talabalarning tanqidiy va ijodiy fikrlash ko‘nikmalarini rivojlantiradi;

•	 kommunikativ, axborot bilan ishlash va muammolarni hal etish kompetensiyalarining rivojlanishini ta’min-
laydi.

loyihaviy faoliyatga asoslangan metodikalarni keng qo‘llash maqsadga muvofiqdir. Ushbu yondashuv bo‘lajak 
mutaxassislarning kasbiy tayyorgarligini takomillashtirish, ularning mustaqil ta’lim olishga tayyorligini oshirish 
hamda zamonaviy ta’lim talablariga mos kompetensiyalarni shakllantirishga xizmat qiladi.

Foydalanilgan adabiyotlar ro‘yxati:
1.	 Беспалько В. П. Слагаемые педагогической технологии. – М.: Педагогика, 2019. – 192 с.
2.	 Clausen N. R. Self-Directed Learning in Problem- and Project-Based Learning: A Study of Self-Direction in the Aalborg 

PBL Model. – Aalborg: Aalborg Universitetsforlag, 2023. – URL: https://doi.org/10.54337/aau679676715
3.	 Dewey J. Experience and Education. – New York: Macmillan, 1938. – 116 p.
4.	 Loyens S. M. M., van Meerten J. E., Schaap L., Wijnia L. Situating higher-order, critical, and critical-analytic thinking in 

problem- and project-based learning environments: A systematic review // Educational Psychology Review. – 2023. – 
Vol. 35. – Article 39. – URL: https://doi.org/10.1007/s10648-023-09757-X

5.	 Muslimov N. A. Kasb ta’limi o‘qituvchilarining kasbiy kompetentligini rivojlantirish texnologiyasi. – Toshkent: Fan va 
texnologiya, 2016. – 220 b.

6.	 Полат Е. С. Новые педагогические и информационные технологии в системе образования. – М.: Академия, 
2000. – 272 с.

7.	 Селевко Г. К. Энциклопедия образовательных технологий: в 2 т. – М.: Народное образование, 2005. – Т. 1–2.
8.	 Tolipov O‘. Q., Usmonboyeva M. H. Pedagogik texnologiyalarning tatbiqiy asoslari. – Toshkent: Fan va texnologiya, 

2019. – 240 b.
9.	 Tolipov O‘. Q., Usmonboyeva M. H. Pedagogik texnologiya: nazariya va amaliyot. – Toshkent: Tafakkur Bo‘stoni, 2020. 

– 300 b.
10.	 Wu X.-Y. Unveiling the dynamics of self-regulated learning in project-based learning environments // Heliyon. – 2024. 

– Vol. 10, No. 5. – Article e27335. – URL: https://doi.org/10.1016/j.heliyon.2024.e27335



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

514

2026-yil, sentyabr, 9(1)-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

